	               Իրավական ակտի հիմնավորումը

	1.
	Անհրաժեշտությունը

	
	  Ճապոնական «Շիմիձու» կորպորացիայի հետ «Նուբարաշենի աղբավայրում բիոգազերի հավաքման ծրագրի» համաձայնագիրը (այսուհետ՝  Համաձայնագիր) կնքվել է 2009 թվականի մարտի 10-ին՝ Կիոտոյի Արձանագրության (4 հունիսի 2002թ.) շրջանակներում Ճապոնիայի կառավարության և ՀՀ կառավարության (ՀՀ կառավարությունը ծրագիրը հաստատել է 2005 թվականի փետրվարի 16-ին) միջև ձեռք բերված պայմանավորվածության համաձայն։

   Համաձայնագրի  համաձայն «Շիմիձու» կորպորացիայի կողմից Նուբարաշենի թափոնակուտակչի տարածքում (հողատարածքը սեփականության իրավունքով փոխանցվել է Երևան համայնքին ՀՀ կառավարության 2009 թվականի դեկտեմբերի 24-ի հ.1517-Ն որոշմամբ) կառուցվել է 1025866.8 հազ. դրամ արժեքով բիոգազի հավաքման և այրման կառույց, որը համաձայն Համաձայնագրի 5.2 կետի ե) ենթակետի 07.10.2009թ. հանձնման-ընդունման ակտով անհատույց հանձնվել է Երևանի քաղաքապետարանին։

   «Երևան քաղաքում տեղական ինքնակառավարման մասին» ՀՀ օրենքի համաձայն, Երևան համայնքը չի հանդիսանում Երևանի քաղաքապետարանի իրավահաջորդը, ուստի հարցի կարգավորման համար անհրաժեշտություն է առաջացել ՀՀ կառավարության որոշմամբ վերոհիշյալ կառույցը սեփականության իրավունքով հանձնելու Երևան քաղաքին։



	2.
	Ընթացիկ իրավիճակը և խնդիրները

	
	 Նուբարաշենի թափոնակուտակչի տարածքում  բիոգազի հավաքման և այրման կառույցը ներկայումս փաստացի շահագործվում է Երևանի քաղաքապետարանի կողմից, սակայն կառույցի նկատմամբ սեփականության իրավունքի վերաբերյալ իրավական ակտ չի ընդունվել և «Ավելացված արժեքի հարկի մասին» ՀՀ օրենքի 6-րդ հոդվածի 3-րդ ենթակետի և 8-րդ հոդվածի 4-րդ ենթակետի համաձայն գույքի անհատույց օտարման գործարքի մասով առաջացել է ԱԱՀ-ի գծով պարտավորություն ոչ ռեզիդենտի («Շիմիձու» կորպորացիա) համար, որի փոխարեն պարտավորությունը պետք է կրի Հայաստանի Հանրապետությունը՝ պետական բյուջեի միջոցների հաշվին։



	3.
	Կարգավորման նպատակը և բնույթը


	
	Նուբարաշենի թափոնակուտակչի տարածքում կառուցված1025866.8 հազ. դրամ արժեքով բիոգազի հավաքման և այրման կառույցի սեփականության իրավունքի հստակեցում և հանձնամ-ընդունման հետ կապված առաջացող հարկային պարտավորությունների վճարման հարցի կարգավորում 


	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ ֆինանսների նախարարություն
ՀՀ կառավարությանն առընթեր պետական եկամուտների կոմիտե



	6.
	Ակնկալվող արդյունքը

	
	Երևանի քաղաքապետարանը պայմանագրի կողմ հանդես է եկել պետական կառավարման մարմնի կարգավիճակով (ըստ էության Համաձայնագիրը կնքվել է  Հայաստանի Հանրապետության անունից), սակայն Երևան քաղաքի կարգավիճակի փոփոխությամբ պայմանավորված անհրաժեշտություն է առաջացել կառույցը սեփականության իրավունքով հանձնելու Երևանի քաղաքապետարանին, որը ստանձնել է կառույցը շահագործող օպերատորի աշխատանքների կազմակերպման գործընթացը։



Կ. ԿԱՐԱՊԵՏՅԱՆ

ՏԵՂԵԿԱՆՔ-ՀԻՄՆԱՎՈՐՈՒՄ

«ԵՐԵՎԱՆԻ ՔԱՂԱՔԱՅԻՆ ՀԱՄԱՅՆՔԻՆ ԳՈՒՅՔ ՆՎԻՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

 
Ճապոնական «Շիմիձու» կորպորացիայի հետ «Նուբարաշենի աղբավայրում բիոգազերի հավաքման ծրագրի» համաձայնագիրը (այսուհետ՝  Համաձայնագիր) կնքվել է 2009 թվականի մարտի 10-ին՝ Կիոտոյի Արձանագրության (4 հունիսի 2002թ.) շրջանակներում Ճապոնիայի կառավարության և ՀՀ կառավարության (ՀՀ կառավարությունը ծրագիրը հաստատել է 2005 թվականի փետրվարի 16-ին) միջև ձեռք բերված պայմանավորվածության համաձայն։

 Համաձայնագիրը կնքվել է Հայաստանի Հանրապետության կողմից, որի անունից հանդես է եկել «Երևանի քաղաքապետարանի աշխատակազմ» պետական կառավարչական հիմնարկն ի դեմս Երևանի քաղաքապետի։ Նշված դիրքորոշումը հիմնավորվում է հետևյալ իրավանորմերով.

Համաձայնագրի կնքման պահին գործող ՀՀ Նախագահի 06.05.1997թ. «Երևան քաղաքում պետական կառավարման մասին» N ՆՀ-727 հրամանագրի համաձայն (ուժը կորցրած է ճանաչվել ՀՀ Նախագահի 09.06.2009թ. N ՆՀ-140-Ն հրամանագրով) Երևան քաղաքում իրականացվում էր պետական տարածքային կառավարում։

ՀՀ կառավարության 30.04.2009թ. N465-Ն որոշման 1-ին կետով ուժը կորցրած է ճանաչվել ՀՀ կառավարության 13.10.2002թ. «Երևանի քաղաքապետարանի աշխատակազմ» պետական կառավարչական հիմնարկ ստեղծելու, Երևանի քաղաքապետարանի կանոնադրությունը և աշխատակազմի կառուցվածքը հաստատելու մասին» N1788-Ն որոշումը։ Նշված որոշման հիման վրա «Երևանի քաղաքապետարանի աշխատակազմ» պետական կառավարչական հիմնարկը ՀՀ արդարադատության նախարարության պետական ռեգիստրի Կենտրոնի տարածքային բաժնի կողմից 25.08.2009թ. հանվել է հաշվառումից։

Համաձայն «Պետական կառավարչական հիմնարկների մասին» ՀՀ օրենքի 18-րդ հոդվածի՝ համապատասխան կառավարչական պետական մարմնի գործունեության դադարման, ինչպես նաև օրենքով նախատեսված այլ դեպքերում հիմնարկի գործունեությունը դադարում է հիմնադրի որոշմամբ, եթե օրենքով այլ բան նախատեսված չէ։ Հիմնարկի գործունեությունը դադարեցված է համարվում դրա վերաբերյալ հիմնադրի, իսկ գործադիր իշխանության և այլ մարմնի գործունեությունը դադարեցված լինելու դեպքում՝ կառավարության որոշումն ուժի մեջ մտնելուց 2 ամիս հետո, եթե այդ որոշմամբ ավելի ուշ ժամկետ նախատեսված չէ։ Գործունեությունը դադարեցրած հիմնարկի քաղաքացիաիրավական իրավունքները և պարտականությունները փոխանցվում են Հայաստանի Հանրապետությանը՝ ի դեմս կառավարության։
ՀՀ Սահմանադրության 108-րդ հոդվածի ուժով Երևան քաղաքը համայնք է։ Համայնքի ղեկավարի լիազորություններն Երևան քաղաքում իրականացնում է Երևանի քաղաքապետը։ Երևան քաղաքում տեղական ինքնակառավարման առանձնահատկությունները, ինչպես նաև մարմինների լիազորությունները սահմանվում են Երևան քաղաքի մասին օրենքով։

Երևան քաղաքի ավագանու ընտրությունները կայացել են 31.05.2009թ., որից հետո ձևավորվել են Երևանի տեղական ինքնակառավարման մարմինները։

«Երևան քաղաքում տեղական ինքնակառավարման մասին» ՀՀ օրենքի համաձայն, Երևան համայնքը չի հանդիսանում Երևանի քաղաքապետարանի իրավահաջորդը։

 «Երևանի քաղաքապետարանի աշխատակազմ» համայնքային կառավարչական հիմնարկը ՀՀ արդարադատության նախարարության պետական ռեգիստրի Կենտրոնի տարածքային ստորաբաժանման կողմից 17.07.2009թ. ենթարկվել է հաշվառման /վկայական հ.01Բ 002520/։

«Երևան քաղաքում տեղական ինքնակառավարման մասին» ՀՀ օրենքի 110-րդ հոդվածի 2-րդ մասի համաձայն՝ մինչև Երևան քաղաքի ավագանու առաջին ընտրությունը ՀՀ կառավարությունը պետք է սահմաներ սեփականության իրավունքով Երևանին փոխանցվող անհրաժեշտ գույքի ցանկը, որը ՀՀ կառավարության  29.05.2009թ. N604-Ն որոշմամբ սահմանվել է։

Համաձայնագրի  համաձայն «Շիմիձու» կորպորացիայի կողմից Նուբարաշենի թափոնակուտակչի տարածքում կառուցվել է 1025866.8 հազ. դրամ արժեքով բիոգազի հավաքման և այրման կառույց, որը Համաձայնագրի 5.2 կետի ե) ենթակետի համաձայն պետք է հանձնվեր Երևանին։ Նշված կառույցը 07.10.2009թ. հանձնման-ընդունման ակտով անհատույց հանձնվել է Երևանի քաղաքապետարանին։ Չնայած այն հանգամանքին, որ Երևանը, որպես համայնք, Համաձայնագրի կողմ չի հանդիսացել, կառույցն ընդունվել է «Շիմիձու» կորպորացիայի պահանջով՝ վերջիններիս ներկայացուցիչներն կատարել էին Համաձայնագրով ստանձնած իրենց պարտավորությունները և մեկնում էին Հայաստանից։ Հանձնման-ընդունման հետ կապված իրավական խոչընդոտներից առաջացող քաշքշուկներից խուսափելու նպատակով, ընդառաջելով ճապոնական կողմին, կատարվել է կառույցի հանձնում-ընդունումը։

Կառույցի հանձման-ընդունման ժամանակ Նուբարաշենի թափոնակուտակչի հողատարածքը հանդիսանում էր պետական սեփականություն։ Նշված հողատարածքը սեփականության իրավունքով հանձնվել է Երևան համայնքին ՀՀ կառավարության 2009 թվականի դեկտեմբերի 24-ի հ.1517-Ն որոշմամբ։

Ելնելով վերոգրյալից, հարցի կարգավորման համար անհրաժեշտություն է առաջացել ՀՀ կառավարության որոշմամբ վերոհիշյալ կառույցը սեփականության իրավունքով հանձնել Երևան քաղաքին, իսկ ինչ վերաբերում է «Ավելացված արժեքի հարկի մասին» ՀՀ օրենքի 6-րդ հոդվածի 3-րդ և 8-րդ հոդվածի 4-րդ ենթակետերի համաձայն գույքի անհատույց օտարման գործարքի մասով ոչ ռեզիդենտի («Շիմիձու» կորպորացիա) համար առաջացող ԱԱՀ-ի գծով պարտավորությանը, ապա նրա փոխարեն պարտավորությունը պետք է կրի Հայաստանի Հանրապետությունը՝ պետական բյուջեի միջոցների հաշվին։ 

Կ. ԿԱՐԱՊԵՏՅԱՆ

